განმარტებითი ბარათი
„ა(ა)იპ - სოფლისა და სოფლის მეურნეობის განვითარების სააგენტოს მიერ შესყიდული პირველადი მოხმარების სასურსათო პროდუქტების მარაგების რეალიზაციის მიზნით გასატარებელი ღონისძიებების შესახებ“  საქართველოს მთავრობის განკარგულების პროექტზე
 ინფორმაცია  პროექტის შესახებ
[bookmark: _Hlk35588666]     „ა(ა)იპ - სოფლისა და სოფლის მეურნეობის განვითარების სააგენტოს მიერ შესყიდული პირველადი მოხმარების სასურსათო პროდუქტების მარაგების რეალიზაციის მიზნით გასატარებელი ღონისძიებების შესახებ“ საქართველოს მთავრობის განკარგულების  პროექტის (შემდგომში - პროექტი) მომზადება განპირობებულია საქართველოში იმ ვითარების დადგომით, რაც გამოიწვია ახალი კორონავირუსის (COVID 19)-ის გავრცელებამ საქართველოსა და მსოფლიოს მრავალ ქვეყანაში. აღნიშნული გარემოებების გათვალისწინებითა და ქვეყანაში სტაბილური ეკონომიკური ვითარების შენარჩუნების მიზნით, საქართველოს მთავრობამ უკვე მიიღო და გეგმავს  მნიშვნელოვანი ღონისძიებების გატარებას. ერთ - ერთ უმნიშვნელოვანეს ბერკეტს არსებულ სიტუაციაში, ქვეყანაში სტაბილური ფონის შენარჩუნების მიზნით  წარმოადგენდა და წარმოადგენს პირველადი მოხმარების საკვებ პროდუქტებზე, როგორიცაა: მაკარონის ნაწარმის, შაქრისა და მზესუმზირის ზეთის შესყიდვა ქვეყანაში სასურსათო მარაგების შექმნის მიზნით, სწორედ ამიტომ „პირველადი მოხმარების სასურსათო პროდუქტების მარაგების შეძენის მიზნით გასატარებელი ღონისძიებების შესახებ“ საქართველოს მთავრობის 2020 წლის 26 მარტის N608 განკარგულების საფუძველზე ა(ა)იპ - სოფლისა და სოფლის მეურნეობის განვითარების სააგენტომ  (შემდგომში - სააგენტო) შეისყიდა 5000 ტონა შაქრის, 400 ტონა მაკარონის ნაწარმის და 1 500 000 ლიტრი მზესუმზირის ზეთის მარაგი (შემდგომში - პროდუქტი).
     დღეის მდგომარეობით, მიზანშეწონილია სააგენტომ მოახდინოს აღნიშნული პროდუქტების ელექტრონული აუქციონის წესით რეალიზება და მიეცეთ შესაბამის შემსყიდველ სავაჭრო ობიექტებს შესაძლებლობა მოახდინონ აღნიშნული პროდუქციის რეალიზება საქართველოს მოსახლეობისათვის.      
        
ინფორმაცია ევროკავშირის სამართლებრივი აქტის შესახებ
პროექტის მომზადებისას არ არის გამოყენებული ევროკავშირის სამართლებრივი აქტი.

პროექტის მიღებით გამოწვეული საფინანსო-ეკონომიკური შედეგების გაანგარიშება
   პროექტის მიღება გავლენას არ მოახდენს საქართველოს სახელმწიფო ბიუჯეტის საშემოსავლო და ხარჯვით ნაწილზე და არ წარმოქმნის ახალ ფინანსურ ვალდებულებებს. 
პროექტის მოსალოდნელი შედეგები
    პროექტის მიღება ხელს შეუწყობს ახალი კორონავირუსის (COVID 19) გავრცელებით გამოწვეული გარემოებებით ქვეყანაში სტაბილური ეკონომიკური ვითარების შენარჩუნებას,  რაც  არსებულ სიტუაციაში წარმოადგენს აუცილებელ პირობას.
პროექტის განხორციელების ვადები
     პროექტის განხორციელების ვადა განსაზღვრული არ არის. 
პროექტის ავტორი და წარმდგენი
პროექტის ავტორი და წარმდგენია საქართველოს გარემოს დაცვის და სოფლის მეურნეობის სამინისტრო.



























პროექტი
საქართველოს მთავრობის

2020 წლის    -----                   ქ. თბილისი

ა(ა)იპ - სოფლისა და სოფლის მეურნეობის განვითარების სააგენტოს მიერ შესყიდული პირველადი მოხმარების სასურსათო პროდუქტების მარაგების რეალიზაციის მიზნით გასატარებელი ღონისძიებების შესახებ

[bookmark: _Hlk35874135]	1. საქართველოს გარემოს დაცვისა და სოფლის მეურნეობის სამინისტროს სისტემაში შემავალმა ა(ა)იპ - სოფლისა და სოფლის მეურნეობის განვითარების სააგენტომ უზრუნველყოს „პირველადი მოხმარების სასურსათო პროდუქტების მარაგების შეძენის მიზნით გასატარებელი ღონისძიებების შესახებ“ საქართველოს მთავრობის 2020 წლის 26 მარტის N608 განკარგულების საფუძველზე შეძენილი პირველადი მოხმარების სასურსათო პროდუქტების მარაგების: 5000 ტონა შაქრის, 400 ტონა მაკარონის ნაწარმის და 1 500 000 ლიტრი მზესუმზირის ზეთის, რეალიზაცია ელექტრონული აუქციონის წესით.
     2. ა(ა)იპ- სოფლისა და სოფლის მეურნეობის განვითარების სააგენტოს მიეცეს უფლება, განკარგულების პირველი პუნქტით განსაზღვრული პირველადი მოხმარების სასურსათო პროდუქტების მარაგების რეალიზაციის შედეგად მიღებული ფულადი სახსრები მიმართოს საკუთარი შემოსავლების ანგარიშზე და განკარგვა განახორციელოს მოქმედი კანონმდებლობის შესაბამისად.

